
On augurio?
Vegnémose incontro!
Xe qua l'Ano Novo: tenpo de auguri, prevision e promesse.
Se vorìa vedare realiza tante robe, ma soratuto la pace, I'armonia, el nare d'acordo

Ne xe stà insegnà che la vita la
xe on dono, ma al tenpo stesso se

n'acorzemo che la xe na lota con-
tinua: tra chi governa e chi xe go-
vernà, tra siori e poareti, tra paro-
ni e dipendenti, tra veci e zóvani,
tra marìo e mojere, tra pari e fiòi,
tra chi va in leto e chi fa bordelo,
tra chi ghe piase sparare i boti de
fine ano e chi ghe dà fastidio i sba-
ri...

5e fermemo qua par tirare el fià,
ma se podarìa nar 'vanti fin a si-
diarse e a stufare
chi ne leze: xe mèjo
che se "vegnemo
incontro" e che zer-
chemo de capirse.

In medio stat vir-
tus ne ga insegnà i

latini. Xe vero: se le
robe de la vita le va
male, xe proprio
parché no acetemo
"reciprocamente"
de rinunciare a na
parte del nostro tu-
to. Vardemo el
mondo:pide 1 mi-
liardo de persone
sofre la fame; ogni 6 secondi un
putin more de fame. On pasto de
manco a testa ne l'arco de on me-
s€, de noantri che podemo
permétarse tri pasti al dì (e'ncora
se lagnemo!) el podarìa salvare
tante creature.

Ciapemo le fameje: le xe ormai
poche quele che riva a festejare i

10, i 15, i 25 o i 50 ani de matrimo-
nio. L'omo e la dona, marìo e

mojere, ifa senpre pi fadiga a ca-
pirse, a jutarse, a vegnerse pazien-
temente incontro. conseguenza?
Quando la va ben, separazion e
divorzi; có la va male, ofese, bòte,
violenza e morte.

Vardemo el mondo del laoro: el
goadagno, el bilancio, i "dividen-
di" ai soci, i capitài trasferìi a l'è-
stero i se scontra continuamente
co la necessità e el dirito al posto
de laoro.

Nel canpo de la scola: ghe sarà

anca casiparticolari, ma el pide le

volte i studenti i pretende de
savérgane na pàgina pidel libro. E

'lora contestazion, siòpari, ati de
violenza contro i professori, con-
tro le istituzion, i programi, le ma-
terie de studio... contro anca on
solo rinpròvaro al toso che va ra-
mengo tridì la setimana inveze de
nare a scola.

Le robe no le va mèjo nel mon-

do de la Sanità. No podemo nega-
re che ghe xe de i casi de "mala-
sanità'; ma ormai el malà ghe ne
sa pi del dotore che, prima de vèr-
zare boca, de diagnosticare o de
tajare, el te fa firmare on fraco de
carte.

E del poro "Cristo in crose"? Par-
fin quelo semo rivà a métare in di-
scussion, a contestare la so pre-
senza là indove el sta a ricordarne
quelo che dovemo fare par nare
'vanti senza crearse on inferno par

chei quatro dì
che semo qua in
tera.

E col nostro dia-
leto o lingua
vèneta? Quando
xe che se metare-
mo d'acordo so'l
modo de scrìvar-
lo? Tuti pretende
de savere, de ave-
re la verità in scar-
sela e inveze no la
ghemo nissunlSe
ghe volemo ben
a sta "lingua del
cuore'j dovemo

vegnerse incontro e métarse a

caminare tuti so on'unica strada e
no védare pi zerti spegazi come
"gà, g'a, g'à, g'ha, ghà" al posto de
"ga" ... "9ò, g'o, g'ò, g'ho, ghò" al
posto de "go" o calcossa altro.

Dunque, démose na regolada,
vegnémose incontro e par I'ANO
NOVO, 'pena scuminzià, gavare-
mo la pace, l'acordo e na convi-
venza picivile.

